
VARSEL OM ENDRING AV PLANGRENSE  
OMRÅDEPLAN FOR SJØBØHAUGANE GNR/BNR 13/2, 12/13, 12/11 M.FL,  
BJØRNAFJORDEN KOMMUNE 
 
Det vert med dette varsla om endra plangrense for områdeplan for Sjøbøhaugane i Lysefjorden i 
Bjørnafjorden kommune.  
 
Bakgrunn for planarbeidet 
I 2017 vart det varsla oppstart av planarbeid for området, samstundes som planprogram var på 
høyring/offentleg ettersyn. Planprogram vart vedtatt i kommunestyret i tidlegare Os kommune 
hausten 2017. I påvente av avklaringar knytt til ny overordna kommunedelplan for Bjørnafjorden 
vest, vart planarbeidet sett på vent.  
 
KDP Bjørnafjorden vest vart vedteke i mai 2023, og områdeplanen skal no utarbeidast i tråd med 
denne.  Det skal planleggast for fortetting i form av rekkehus og leilegheitsbygg. 
 
Det er avklart med planavdelinga i Bjørnafjorden kommune at det ikkje er trong for nytt, formelt 
oppstartsvarsel i samband med at ein no arbeidar fram eit planforslag for høyring/offentleg 
ettersyn. Det vert likevel sendt ut eit brev med varsel om ny plangrense. Av brevet går det òg fram 
korleis planprogrammet frå 2017 vert følgt opp.  
 
Endring av plangrense  
Planen vert utarbeidd som ein områdeplan i tråd med KDPA for Bjørnafjorden vest. Planområdet 
er, i samråd med Bjørnafjorden kommune, innskrenka samanlikna med plangrensa som vart varsla 
i 2017. Både næringsareal i aust og LNF-areal mot Lyseklostervegen mot nord er tatt ut, sjå vedlagt 
kart. Områdeplanen  omfattar no bustadføremål, tilgrensande grøntareal og naudsynt areal til 
infrastruktur.  
 
Intensjonen med å innlemme LNF-område mot Lysklostervegen i områdeplanen i 2017 var å sikre 
at arealbruken her vart uendra. Dette er no sikra gjennom LNF-føremålet i nyleg vedteken KDPA 
og difor ikkje naudsynt å regulere.  

Bakgrunnen for at næringsarealet er tatt ut, er basert på ei vurdering av at det ikkje er tilhøve 
mellom byggeområde for bustad og byggeområde for næring som det er naudsynt å vurdere i 
ein felles plan. Det er gjort ei innleiande vurdering av aktuelle løysingar for vegtilkomst til 
bustadområdet. Vurderinga konkluderer med at det ikkje er aktuelt å nytte felles vegtilkomst for 
bustad- og næringsområdet frå aust eller direkte frå fylkesvegen.  Tilkomst for bustadområde vil 
vere frå ny kommunal veg mot Edne via fylkesveg Åsen-Helleskaret.  
 
Oppfølging av vedtatt planprogram  
I planprogram frå 2017 er det lista opp kva tema som skal konsekvensutgreiast. I samråd med 
planavdelinga er det gjort ein vurdering av korleis planprogrammet skal følgast opp slik at 
utgreiingar som skal gjerast, følgjer dagens gjeldande metodikk. Vurderinga følgjer av denne 
matrisa:  
 
Tema i 
planprogram frå 
2017 
  

Vurdering av tema etter dagens regelverk og metodikk 

Landskap 
  

KU i samsvar med Miljødirektoratet sin rettleiar. 

Nærmiljø og 
friluftsliv 
  

KU i samsvar med Miljødirektoratet sin rettleiar.  

Naturmangfald 
  

KU i samsvar med Miljødirektoratet sin rettleiar. 

Kulturminne og 
kulturmiljø 
  

Fylkeskommunen har tidlegare uttalt at det vert kravd arkeologisk 
registrering av LNF-areala mot Lyseklostervegen. Desse areala er ikkje lengre 
ein del av planområdet.  
  
Påverknad på Lyse Kloster vert dekka av KU for landskap. 
  
Temaet vil verte belyst og svart ut som ein del av planomtalen.  

Teknisk infrastruktur 
  

Ikkje KU-tema etter forskrifta, finst heller ikkje nokon standard metodikk. 
  
Følgjande rapportar er lista opp i planprogrammet, og desse vil uansett 
utarbeidast:  
o VA-rammeplan 
o Tekniske vegteikningar 
o Trafikkanalyse 
o RTP 
  
Til tema «Teknisk infrastruktur» i planprogrammet, er vurdering av 
klimavenlege energiløysingar lista opp. Dette, samt vurdering av 
klimagassutslepp, vert svart ut som ein del av planomtalen.  

Sosial infrastruktur 
  

Ikkje KU-tema etter forskrifta, finst heller ikkje nokon standard metodikk. 
Må utgreiast og svarast ut som ein del av planomtalen.   

Samordna bustad-, 
areal- og 
transportplanlegging  

Ikkje KU-tema etter forskrifta, finst heller ikkje nokon standard metodikk. 
Må utgreiast og svarast ut som ein del av planomtalen.   
  

 
Ut over konsekvensutgreiingane skal det utarbeidast følgjande rapportar:  
 

• Trafikkanalyse 
• Mobilitetsplan 
• Støyrapport 
• Skredrapport 

 
Gjeldande nasjonale, regionale og kommunale føringar vert lagt til grunn for planarbeidet.  
 
Vedlegg 
Vedlagt ligg følgande dokument: 

• Kart med ny plangrense (raud linje syner tidlegare plangrense, svart linje syner ny) 
 
Uttale/merknader 
Tidlegare innsende uttaler ved varsel om oppstart og høyring av planprogram vert lagt til grunn 
for det vidare planarbeidet. Eventuelle innspel til endra plangrense og oppfølging av vedtatt 
planprogram skal sendast til ABO plan og arkitektur AS: offentligettersyn@abo-ark.no  
 
Eventuelle spørsmål kan rettast til Mathilde Ilper Johnsen: mathilde@abo-ark.no / tlf. 92836077 
eller Åshild Blomdal: ashild@abo-ark.no / tlf. 99769716.  
 
Frist for å kome med innspel er 22.03.24. 
 
 
 
Med vennlig hilsen 
ABO Plan & Arkitektur AS 
Mathilde Ilper Johnsen 

